
	1.   Իրավական ակտի նպատակը
	 Սույն նախագծի ընդունման նպատակն է ապահովել ՀՀ 2023 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման կատարումը։

	2. Կարգավորման հարաբերությունների ներկա վիճակը և առկա խնդիրները

	ՀՀ 2023 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման շրջանակերում «Գնումների մասին» օրենքի 15-րդ հոդվածի 6-րդ մասի հիման վրա ՀՀ տարածքային կառավարման և ենթակառուցվածների նախարարությանը ստորև ավտոճանապարհների միջին նորոգման աշխատանքների համար կնքել են  1,188,891․6 հազ․ դրամ արժողությամբ  պայմանագրեր, որից՝
1) Մ-3,  Թուրքիայի Հանրապետության սահման- Մարգարա- Վանաձոր- Տաշիր- Վրաստանի սահման միջպետական նշանակության ավտոճանապարհի կմ 137+060 – կմ141+000 հատվածի միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2023/30Շ գնման պայմանագիրը (Կապալառու՝ «Սիսիսանի Բուատ» ՍՊԸ, 3․94 կմ հատված)։
Պայմանագրի արժեքը՝ 199,560.0 հազ․դրամ (ներառյալ ԱԱՀ)։
2) Մ-2, Երևան-Երասխ-Գորիս-Մեղրի- ԻԻՀ սահման միջպետական նշանակության ավտոճանապարհի կմ 36+312 - կմ 47+490 հատվածի (աջ գոտի) միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2023/29Շ գնման պայմանագիրը (Կապալառու՝ «Եվրոբուդ պլյուս» ՍՊԸ, 11․278 կմ հատված)։
Պայմանագրի արժեքը՝ 600,891․6 հազ․դրամ (ներառյալ ԱԱՀ)։
3) Հ-45, /Մ-2/- Շաքի- Սիսիան- Դաստակերտ- Ցղունի հանրապետական նշանակության ավտոճանապարհի  կմ3+700 – կմ5+740 և կմ9+330- կմ14+590 հատվածների միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2023/32Շ գնման պայմանագիրը (Կապալառու՝ «Սիսիսանի Բուատ»  ՍՊԸ, 7․3 կմ հատված)։
Պայմանագրի արժեքը՝ 388,440․0 հազ․դրամ (ներառյալ ԱԱՀ)։
Հիշյալ պայմանագրերի ֆինանսավորման համար նախագծով առաջարկվում է ՀՀ 2023 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման համար Կառավարության ներքո հաստատված ազատ միջոցներից           307,644.0 հազ․ դրամը հատկացնել Տարածքային կառավարման և ենթակառուցվածքների նախարարությանը, իսկ 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման  «1․Ավտոճանապարհների ձմեռային և ընթացիկ պահպանում» հոդվածի «1.1 Միջպետական և հանրապետական նշանակության ավտոճանապարհների ձմեռային և ընթացիկ պահպանում» ենթահոդվածից 881,247.6 հազ․ դրամի չափով կատարել վերաբաշխում՝ նշված միջոցները ուղղելով 21020 «Միջպետական և հանրապետական նշանակության ավտոճանապարհների միջին նորոգում» միջոցառման կատարմանը։

     3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

      Նախագիծը 2023 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

      4. Իրավական ակտի կիրարկման դեպքում ակնկալվող արդյունքը. 

Սույն որոշման ընդունման արդյունքում կնորոգվեն միջպետական, հանրապետական նշանակության ավտոմոբիլային ճանապարհի որոշ հատվածներ՝ ապահովելով ավտոմոբիլային ճանապարհների երկարակեցությունը։ 

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է միջպետական, հանրապետական նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում, ինչի շնորհիվ տարեկան կունենանք շուրջ 500 կմ վերանորոգված ճանապարհ։


